
Asitakritam Shiva Stotram

అసితకృతం శివస్తోత్రమ్

అసిత ఉవాచ ।
జగద్గురో  నమస్తుభ్యం శివాయ శివదాయ చ ।
యోగీన్ద్రాణాం  చయోగీన్ద్ర  గురూణాం గురవే నమః ॥ ౪౩॥
మృత్యోమృర్త్యుస్వరూపేణ మృత్యుసంసారఖణ్డన  ।
మృత్యోరీశ మృత్యుబీజ మృత్యుఞ్జయ  నమోఽస్తు తే ॥ ౪౪॥
కాలరూపం కలయతాం కాలకాలేశ కారణ ।
కాలాదతీత కాలస్య కాలకాల నమోఽస్తు తే ॥ ౪౫॥
గుణాతీత గుణాధార గుణబీజ గుణాత్మక ।
గుణీశ గుణినాం బీజ గుణినాం గురవే నమః ॥ ౪౬॥
బ్రహ్మస్వరూప  బ్రహ్మజ్ఞ  బ్రహ్మభావే  చ తత్పర ।
బ్రహ్మబీజస్వరూపేణ  బ్రహ్మబీజ  నమోస్తు తే ॥ ౪౭॥
ఇతి స్తుత్వా శివం నత్వా పురస్తస్థౌ మునీశ్వరః ।
దీనవత్సాశ్రునేత్రశ్చ   పులకాఞ్చితవిగ్రహః  ॥ ౪౮॥
అసితేన కృతం స్తోత్రం  భక్తియుక్తశ్చ  యః పఠేత్ ।
వర్షమేకం  హవిష్యాశీ శఙ్కరస్య మహాత్మనః ॥ ౪౯॥
స లభేద్వైష్ణవం   పుత్రం  జ్ఞానినం  చిరజీవినమ్ ।
భవేద్ధనాఢ్యో  దుఃఖీ చ మూకో భవతి పణ్డితః  ॥ ౫౦॥
అభార్యో లభతే భార్యాం సుశీలాం చ పతివ్ర తామ్ ।
ఇహ లోకే సుఖం భుక్త్వా యాత్యన్తే శివసన్నిధిమ్ ॥ ౫౧॥
ఇదం స్తోత్రం  పురా దత్తం బ్రహ్మణా  చ ప్రచేతసే  ।
ప్రచేతసా  స్వపుత్రాయాసితాయ  దత్తముత్తమమ్ ॥ ౫౨॥
ఇతి శ్రీబ్రహ్మవైవర్తపురాణే     శ్రీకృష్ణజన్మఖణ్డే   పూర్వే త్రింశాధ్యాయాన్తర్గతం 

అసితకృతం శ్రీకృష్ణస్తోత్రం    సమాప్తమ్ ।

బ్రహ్మవైవర్తపురాణ    । శ్రీకృష్ణజన్మ  ,పూర్వభాగ । అధ్యాయ ౩౦/౪౩-౪౭॥
brahmavaivartapurANa . shrIkRRiShNajanma, pUrvabhAga . adhyAya 30/43-47..

Proofread by PSA Easwaran

Asitakritam Shiva Stotram

pdf was typeset on March 22, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

